
草上品 

茜根 

原文 

味苦，寒。主寒濕，風痺，黃膽，補中。生川谷。 

 

註釋 

《名醫》曰︰可以染絳。一名地血，一名茹 ，一名茅搜，一名茜。生喬山。

二月、三月采根，陰乾。  

案︰《說文》云︰茜，茅搜也。搜，茅搜，茹 。人血所生，可以染絳，從

草從鬼。《廣雅》云︰地血，茹 ，茜也。《爾雅》云︰茹 ，茅鬼；郭璞云︰今茜

也，可以染絳。  

《毛詩》云︰茹 在阪。《傳》云︰茹 ，茅搜也。陸璣云︰一名地血，齊人

謂之茜，徐州人謂之牛蔓。徐廣注《史記》云︰茜，一名紅藍，其花染繪，赤黃

也。按︰《名醫》別出紅藍條，非。 

 

 


